
Die Nuwe Melgisédek-Orde, soos geopenbaar aan 
Bertha Dudde 

21 Net soos wat die eerste opgerigte Melgisédek-orde 
voor `n kataklisme (die sondvloed) opgerig is, hy 
daarna weggeneem is na die Paradys, terwyl ons 
Vader die aarde se vernietiging toegelaat het, en 
Melgisédek na die vloed weer op aarde geplaas is in `n 
nuwe verlossingstydperk, om as houer te dien vir die 
verkondiging van die hemelse woord van ons Vader, 
so sal dit ook nou aan die eindtyd gebeur. Ons staan 
weer voor `n wêreldwye natuurkataklisme, so groot en 
omvangryk, dat ons sou beswyk as ons nou alles daar-
omtrent moes weet. Terwyl die aarde se bevolking 
geheel en al uitgewis gaan word, en wel in die materie 
gekluister gaan word, sal die klein groepie gereddenes, 
die Melgisedék-orde en die vrou (volk) daarby, ook 
weggeneem word na die Paradys, waar hulle sal 
vertoef totdat die ou aarde verwoes is, en die nuwe 
een, die 1000jarige Vredesryk opgerig is, waarna hulle 
sal terugkom aarde toe, in verheerlikte liggame, as die 
Nuwe Melgisédek-orde om as nuwe geslag te dien vir 
ons Vader, sodat rein onbesmette verheerlikte blanke 
kinders gebore kan word op die nuwe aarde. Hierdie 
sal die eerste taak van die Melgisédek-orde wees, 
naamlik die vul van die aarde met die suiwer saad en 
suiwer Woord. Daarna sal hierdie opdrag vergroot 
word en sal die orde uiteindelik oor die ganse heelal 
strek.  

Let wel dat die “wegneming” anders is as die 
“wegraping” wat die kerke verkondig. Hulle verkondig 
`n wegraping voor die groot verdrukking, hierdie 
wegneming is `n wegneem na die groot verdrukking, 
en net voor die finale uitwissing. 

 
Boek 1 - Die wederkoms van die Meester - Die 

teenwoordige tyd. Die getuie van die nuwe aarde 

Julle almal sal getuie wees van My krag en heerlikheid en 
julle sal My wederkoms belewe, ten dele liggaamlik en 
ten dele geestelik. Want die tyd neig na die einde toe en 
alles sal sekerlik geskied soos wat EK dit steeds weer aan 
julle verkondig het. 

Julle sal My wederkoms belewe en daarvan getuig in die 
paradys op die nuwe aarde, want hulle wat aan My 
getrou sal bly tot aan die einde, sal EK op die nuwe 
aarde plaas. Hulle moet ook daar My woord aan hulle 
nakomelinge verkondig, net soos wat hulle dat ook nou 
doen in My opdrag. 

EK weet wie daarvoor geskik is en EK sal ook My ware 
knegte behoed vir die ondergang. EK sal My “dissipels 
van die eindtyd” met buitengewone krag voorsien sodat 
hulle hulle diens goed sal kan verrig. Sodat hulle moedig 
sal kan stry teen almal wat My vyandiggesind is en wat 

haat sal betoon teen Myne. Maar nie een van My 
volgelinge sal vroeër van die aarde skei alvorens hulle 
missie vervul is nie. 

En die laaste op hierdie aarde sal die eerste wees op die 
nuwe aarde, waar ook hulle opdrag weer dieselfde sal 
wees, naamlik om My woord te verkondig, al is dit ook 
op `n ander wyse. Hulle sal met vreugde en verlange 
opgeneem word en sal herken word as dit wat hulle is, 
naamlik `n liefdeblyk van die Vader wat Sy "kinders" 
gelukkig wil maak. Alle wesens sal My stem herken 
wanneer EK deur hulle tot die mense van die nuwe aarde 
sal spreek, want almal het op aarde die vuurproef 
deurstaan en aan My getrou gebly. Daarom sal hulle loon 
ook groot en verblydend wees. `n Harmonieuse lewe in 
die paradys op die nuwe aarde sal hulle beskore wees, 
wat geen mens homself sal kan voorstel nie, sodat My 
mag en heerlikheid geopenbaar kan word, want EK self 
sal by hulle wees.  

EK sal in die wolke kom en hulle tuisbring. Hulle sal by My 
bly omdat hulle My "kinders" geword het deur hulle 
getrouheid wat hulle aan My bewys het in die laaste 
geloofstryd. Hulle sal My onbevrees bely en van My 
getuig sonder dat hulle My vantevore gesien het, en 
daarom mag hulle My ook in alle glorie aanskou voordat 
die einde gekom het.  

Wat EK voorspel, sal ook vervul word, dus sal julle My 
wederkoms belewe. Nog glo julle nie dat die tyd so naby 
is dat julle die verskrikkings van die einde sal moet beleef 
nie, dat die aardoppervlak vernietig sal word deur My 
toelating. Nog glo julle nie dat die voorspellings deur 
sieners en profete die huidige tyd betref nie. Dat julle 
mense in hierdie tyd groot dinge sal belewe wat geen 
mens vir homself kan voorstel nie, omdat sulks nog nooit 
op aarde gesien is nie. Maar met verwondering en 
ontsetting sal die mensdom spoedig hierdie 
gebeurtenisse kan volg wat `n ontbinding van die aarde 
geloofwaardig sal maak, en dan sal dit met rasse skrede 
die einde tegemoet gaan.    

My uitverkorenes sal die tyd deurstaan omdat dit My wil 
is en omdat die uitverkorenes ook in hierdie tyd sal 
getuig en oor hierdie gebeurtenisse sal spreek, sodat My 
mag en heerlikheid openbaar kan word, ook onder die 
nakomelinge van die mensegeslag op die nuwe aarde.   

Want hierdie gebeurtenisse moet deur oorlewering vir 
die nageslag bewaar bly, want daar sal ook weer `n tyd 
kom waarin die sonde die oorhand sal kry en daar nie 
meer aan My gedink sal word nie. Dan sal hulle getuienis 
vir die mense tot waarskuwing en vermaning wees wat 
My heeltemal sal vergeet, en welke noodlot hulle sal tref. 
Dan sal gewag gemaak word van die ondergang van die 
ou aarde en die laaste gerig wat beslis het oor lewe en 
dood, oor geluksaligheid en verdoemenis. 

